
KORRISPONDENZA

  THE CHAIRMAN (Onor. Leo Brincat):  Fl-aħħar laqgħa kienet saret talba mill-membri ta’ dan il-Kumitat sabiex jiġu ċirkolati xi ittri in konnessjoni mal-kunċerti mtella’ f’Ta' Qali, liema ittri fil-fatt diġa’ ġew ċirkolati.  

  Għall-informazzjoni tal-membri tal-Kumitat infakkar li xi żmien ilu kienet saret talba mill-Kap ta' l-Oppożizzjoni, liema talba fil-fatt kienet ġiet aċċettata minn dan il-Kumitat, li l-Ministeri kollha nkluż il-korporazzjonijiet li jaqgħu taħthom,   jibagħtu l-hospitality expenses għad-dati ndikati mill-1995 sa tmiem l-1998.  L-understanding kien li dawn l-ewwel jiskrutinizzahom dan il-Kumitat, imbagħad il-każijiet li jidhirlu li jkunu rilevanti jiġu riferuti lill-Awditur Ġenerali għal aktar investigazzjoni.  Dan il-Kumitat kien ta ċans sa l-aħħar ta' Ġunju biex tinġabar din l-informazzjoni, u ninnota li bl-eċċessjoni tal-Ministeru ta' l-Edukazzjoni u l-Ministeru ta' l-Intern, il-Ministeri kollha bagħtu t-tagħrif mitlub.  Għaldaqstant nistgħu npoġġuha bħala item fuq l-aġenda wara li nkunu eżawrejna l-business tal-lum u l-business tal-concerts ta' Ta' Qali.

  Kif tafu l-aħħar darba kien hemm qbil bejn il-membri tal-Kumitat li llum ikollna diskussjoni dwar il-preparamenti li qegħdin isiru fuq bażi nazzjonali għal Y2K compliance.  Pero’ qabel ma nkomplu nixtieq ngħarraf li llum ma ġibniex fuq l-aġenda l-kontinwazzjoni tal-concerts ta' Ta' Qali għar-raġuni li wieħed mit-tliet xhieda għarrafni li se jkun imsiefer u biex id-diskussjoni ma ssirx b’mod spezzat, dehrilna li dan l-item kellu jitħalla għal bħal-lum ħmistax ħalli jkunu jistgħu jidhru t-tliet xhieda rilevanti għall-każ.  

  Ngħaddi issa sabiex nistieden lill-Awditur Ġenerali u lid-Deputat Awditur Ġenerali sabiex jingħaqdu magħna madwar il-mejda.

Is-Sur Joseph G. Galea u s-Sur John A. Bonnici ħadu posthom madwar il-Mejda.

                                                                                                                                                 DISKUSSJONI DWAR IL-PREPARAMENTI LI QEGĦDIN ISIRU FUQ BAŻI NAZZJONALI GĦAL Y2K COMPLIANCE.

  THE CHAIRMAN:  Nistgħu ngħaddu għall-item li għandna fuq l-aġenda llum u nistieden lill-uffiċjali tat-task force Challenge 2000 sabiex jingħaqdu magħna madwar il-mejda. 

Is-Sur George Papagiorcopulo u s-Sur Peter Bugeja ħadu posthom madwar il-mejda.

  THE CHAIRMAN:  Sur Papagiorcopulo, tista’ forsi tagħmel ftit ta’ introduction qabel ma nistieden lill-membri jagħmlu l-mistoqsijiet tagħhom.

 IS-SUR GEORGE PAPAGIORCOPULO (Chairman, Y2K Task Force):   Grazzi, Mr Chairman.  Nibda biex nispjega l-għan li għalih ġiet imwaqqfa din it-task force.  Aħna ġejna appuntati min-naħa tal-gvern tliet xhur u nofs ilu, eżattament fil-15 ta' Marzu, u bħala terms of reference għandna l-ewwel u qabel kollox sabiex inżidu l-għarfien fuq il-problema tal-Y2K, il-millenium bug, u kif din tista' taffettwa l-business ta' kulħadd;  li nagħmluha ta' għassiesa fuq l-entitajiet kollha fejn il-gvern għandu xi forma ta' kontroll; u biex nagħmlu l-istess tip ta' xogħol, pero’  b'inqas involviment min-naħa tagħna, fis-settur privat.  U huwa għalhekk li għal dawn l-aħħar tliet xhur aħna ltqajna ma' l-entitajiet kollha li fihom il-gvern għandu xi forma ta' kontroll -  b’kollox jammontaw għal madwar 46 - u kellna diskussjonijiet magħhom. Fost l-iżjed entitajiet li aħna nqisu mportanti hemm il-Maltacom u l-Enemalta.

  Għal dak li għandu x'jaqsam ma’ public service il-gvern kien ħatar lill-Malta  Information Technology and Training Services (MITTS) Ltd. bħala l-kuntrattur li kellu jieħu responsabbilta' fuq numru ta' sistemi u ta' applikazzjonijiet u allura aħna tkellimna direttament mal-MITTS biex naraw l-istate of readiness ta’ dan is-settur. Aħna bdejna b'diskussjonijiet mal-MITTS - assumejna li l-MITTS hija entita' oħra tal-gvern allavolja inzerta għandha membru fuq il-kumitat tagħna - u għaddejna mill-proċess sħiħ li normalment ngħaddu minnu biex naraw x'sar min-naħa tagħhom.  

  Komplejna mbagħad billi għamilna meetings twal ma' l-entitajiet u għamilna wkoll questionnaire dettaljat ħafna biex ikollna apprezzament aħjar ta' dak li jkunu qalulna għaliex aħna ma noqogħdux biss fuq il-kelma tagħhom imma nitolbu konfermazzjoni ta' l-informazzjoni kollha li jkunu tawna permezz tal-follow-up documentation, tat-testing kollu li jkunu għamlu biex ikollna feedback aħjar ta' x’verament ikun sar.  

  Fil-każ tal-gvern nista' ngħid li l-aħħar rapporti li għandna mingħand il-MITTS huma li mill-189 systems applications li kellhom taħt ir-responsabbilta' tagħhom bħala riżultat tal-kuntratti kollha li kellhom mal-ministeri tal-gvern, 175 huma fully compliant.  Aħna min-naħa tagħna sodisfatti bix-xogħol li qegħdin jagħmlu l-MITTS u wara li rajna l-proċess li għaddew minnu fuq dawn il-175 systems - il-project plans, id-dettall ta' ġol-project plans u l-updates li saru matul iż-żmien biex ġabuhom compliant - nista’ ngħid li bħala Challenge 2000 we are happy li dak ix-xogħol qed isir u qed isir b’mod professjonali.

  Jifdal allura 13-il sistema li għadhom għaddejjin bil-proċess sabiex isiru Y2K compliant u se ngħidilkom eżatt liema huma.  Hemm is-citation system li jużaw il-pulizija fejn teżisti problema teknika li qegħdin jarawha mas-supplier; il-library information system fejn ukoll teżisti problema teknika li qiegħda tiġi ndirizzata; is-sistema tat-trade-marks; l-agricultural census  li huwa kkonsidrat bħala low priority in any case; is-sistema l-antika tal-VAT u tas-CET li t-testing fuqhom se jibda f’Settembru u Awissu rispettivament; is-sistema l-ġdida tal-VAT fejn l-indikazzjonijiet huma kollha pożittivi u l-formal testing se jibda f'nofs Lulju; l-Omera tad-dwana li t-testing fuqha se jsir f'Lulju jew Awissu; is-sistema tal-lottu pubbliku u l-lotterija Super 5 li ilhom isiru diskussjonijiet għal introduzzjoni ta’ sistema ġdida għal dawn l-aħħar 18-il xahar, pero’ ma jidhirx li din se tkun lesta u allura l-MITTS ħadu deċiżjoni li jagħmulu s-sistema preżenti Y2K compliant; is-sistema Progesa, li hija blood transfusion system; l-in-patient administration system li t-testing fuqha qed isir bħalissa; il-Public Registry Archives fejn ukoll hemm testing in progress; in-Notary to Government Archives; u fl-aħħar nett hemm il-parliamentary questions system which is due for completion by the 9th of July.  Nista’ ngħid li f’ħafna minn dawn, il-feeling huwa li huma compliant pero' il-formal testing u r-results tat-testing għadhom ma ħarġux.  By July/August ikunu compliant kollha ħlief għas-sistema tal-lottu pubbliku - din se tkun compliant by October - għar-raġuni li qegħdin jaħdmu fuq is-sistema preżenti minflok fuq il-ġdida li kellha tiġi mplimentata.  

  Issa apparti dan kollu, meta ċ-Challenge 2000 bdiet taħdem u titkellem mad-diversi entitajiet u dipartimenti tal-gvern sabet li l-gvern bħala servizz pubbliku kien ħareġ diversi drabi OPM circulars lid-dipartimenti u lill-ministeri tiegħu fejn kemm-il darba reġa' wassal messaġġ lill-permanent secretaries, lid-director generals u lid-directors kollha dwar ir-responsabbiltajiet li għandhom rigward sistemi li ma waqgħux taħt il-kuntratt tal-MITTS  - sistemi li probabbilment  ikunu  ta' użu biss għal dak id-dipartiment partikolari - u b'mod partikolari għal dawk li aħna ngħidulhom embedded chips jew embedded systems.  Meta aħna bdejna nitkellmu mad-dipartimenti tal-gvern - għażilna l-Armed Forces of Malta (AFM) u d-drainage department - sirna nafu li donnu l-problema tal-Y2K kulħadd qed iħares lejha bħala problema tal-computer u  kull darba li tkellimhom fuqha jgħidulek li għandhom is-sistemi kollha f'idejn il-MITTS u qegħdin jagħmlu kollox huma.   Meta ovvjament bqajna nitkellmu magħhom sibna li fil-każ tad-drainage department kien hemm it-telemetry system, is-sewage treatment plant, kif ukoll ir-registry - ma nafx għaliex imma dan id-dipartiment m'għandux a registry system simili għad-dipartimenti l-oħra tal-gvern - fejn fihom jista' jkun hemm xi problemi ta' embedded chips jew ta' xi sistemi li ma waqgħux taħt ir-responsabbilta' tal-MITTS u li min-naħa tagħhom kienu għadhom m’humiex iħarsu lejhom b'mod professjonali kif xtaqna aħna.

  Ovvjament kellna meeting kemm mal-MITTS biex naraw safejn kienet tasal ir-responsabbilta' tagħhom at that stage u fl-istess ħin tkellimna mal-head tal-public service, is-Sur Grima, biex inkunu nafu eżatt x’inhuma l-pjanijiet tiegħu għal dak li jirrigwarda l-public service.  Aħna ssuġġerejna li l-MITTS tieħu l-inkarigu ta’ dawk is-sistemi l-oħra kollha li ma kenux qegħdin jaqgħu taħt ir-responsabbilta' tagħha għaliex bħala entita' għandha iżjed esperjenza milli għandu xi direttur ta' xi dipartiment tal-gvern, u s-Sur Grima laqa’ din l-idea b'mod immedjat.  Ovvjament dan tefa’ iżjed xogħol u pressure fuq it-team ta' nies li kienu qegħdin jaħdmu ġewwa l-MITTS fuq dan ix-xogħol, fil-fatt jirriżulta li l-MITTS ħadet l-inkarigu kollu ta’ 143 systems oħra u li minnhom jirriżulta li forsi hemm tnejn jew tlieta li huma kkunsidrati bħala more critical than the others.  Assessment dwar kemm hija kritika kull sistema diġa' sar; issa qed issir diskussjoni mal-user biex isir project plan for the next three months ħalli jkun jista’ jsir it-testing kollu min-naħa tal-MITTS biex inġibuh compliant.  That is the second batch of systems li jaqgħu taħt il-public service.

  The third sector huwa l-embedded chips.  Din hija problema li teżisti fil-pajjiżi kollha u fil-fatt  għadni ġej minn konferenza barra minn Malta fejn id-diskussjoni kienet dwar kif jista' wieħed jittestja fuq dawn is-sistemi għaliex kultant lanqas tkun taf li jeżistu dawn iċ-chips.  Min-naħa tagħna l-ewwelnett esiġejna kemm mal-public service kif ukoll mal-MITTS sabiex jitolbu informazzjoni mingħand id-dipartimenti konċernati dwar jekk għandhomx xi equipment li b'xi mod jista’ jkollu  xi process  jew computer control.  Ir-response ma kienx daqshekk pożittiv, fis-sens li hemm indikazzjoni li l-klijent lanqas biss jaf x'għandu u allura the next step - li qegħdin nipproponu li naħdmuh mal-MITTS - huwa li nippruvaw nidentifikaw dawk id-dipartimenti li huma iżjed critical mill-oħrajn fejn hemm probabbilta' li għandhom xi apparat jew inġenji biex inkunu nistgħu nagħmlu homing in fuq it-testing li għandu jsir fuq dawk is-sistemi.

  To summarise nista’ ngħid li  ċ-Challenge 2000 ħarset lejn il-problema fis-settur pubbliku in those three sectors: il-business jew nation critical fejn il-bulk huwa diġa' compliant u ninsabu sodisfatti ħafna li s-servizz pubbliku se jkun very ready għall-aħħar tas-sena għal dak li għandu x'jaqsam mal-business systems; is-sistemi li huma partikolari għad-dipartimenti konċernati li huma localised jew customised u m'humiex critical; u l-embedded systems fejn nibqgħu concerned sal-lum jekk huwiex se jirnexxielna nidentifikaw l-areas kollha u nittestjawhom in time.  

  Issa hawnhekk nixtieq ngħid li wieħed mis-setturi li l-aktar li jintlaqat bl-embedded chips huwa l-health care section.  Id-Dipartiment tas-Saħħa diġa’ għamel ħafna xogħol fuq is-sistemi kollha li għandhom x’jaqsmu ma’ l-isptarijiet, pero’ għal xi raġuni, ix-xogħol li sar fl-isptarijiet ta' Malta ma kienx koordinat max-xogħol li sar ġewwa Għawdex.  Ix-xogħol li sar ġewwa Malta diġa' rajnih u għaddejjin bid-diskussjonijiet mad-Dipartiment tas-Saħħa biex naraw x'nistgħu nagħmlu iżjed.  Il-bulk ta' l-equipment diġa' huwa konfermat min-naħa tas-suppliers bħala li huwa compliant, pero' aħna qed ngħidulhom li dak m'huwiex biżżejjed; għad fadal sitt xhur u minflok joqogħdu fuq biċċa karta ġo file qegħdin nitolbuhom jagħmlu iżjed minn hekk.  Huma dejjem jistaqsuna x'jistgħu jagħmlu iżjed meta diġa’ għandhom f’idejhom ittri ta’ konferma mingħand suppliers stabbiliti, u aħna dejjem ngħidulhom biex first and foremost iżommu kuntatti tajbin mas-supplier u jekk hemm bżonn, apparti milli jiktbulu ikellmuh għaliex dik tgħinhom jirbħu ftit iżjed informazzjoni minn hemmhekk, u t-tieni nett ngħidulhom biex jitolbuhom għat-testing documentation li żgur li jkunu għamlu fuq is-sistemi, liema testing l-isptar ma jistgħux jagħmluh għaliex ġeneralment dawn ikunu critical jew live u jekk ma jirnexxux ikunu ta' dettriment għall-pazjent.  Ngħidulhom ukoll biex jekk hemm bżonn jagħmlu kuntatti ma' sptarijiet barra minn Malta biex jaraw safejn ikunu waslu huma u biex jaraw jekk jistgħux jagħmlu xi forma ta' contingency planning anke magħhom.  Fil-fatt min-naħa tagħna aħna diġa’ għamilna dawn il-kuntatti.  Basically dan huwa l-proċess u d-diskussjonijiet li għaddejjin bihom.  

   THE CHAIRMAN:  Nirringrazzjak.  Qabel ma ngħaddu għall-mistoqsijiet xtaqt  nistaqsi lis-Sur Bugeja jekk għandux xi kummenti li xtaq jagħmel min-naħa tiegħu.

  IS-SUR PETER BUGEJA (Membru taċ-Challenge 2000, Y2K Task Force):  Grazzi, Mr Chairman.  Jiena li nixtieq inżid huwa li fis-settur pubbliku, fejn il-MITTS qiegħda tagħmel ħafna xogħol, aħna bħala Challenge 2000 dħalna ħafna fid-dettall u qed niffukaw ħafna fuq il-critical systems li hemm jew fil-health, jew fil-finanzi, jew fid-Department of Social Security (DSS) biex inkunu ċerti li kollox ikun sew.  Min-naħa tagħna health and safety huma  of paramount importance.  
  THE CHAIRMAN:  Grazzi.  Forsi nibda biex nagħmel domanda jiena.  Rigward il-Korporazzjoni Enemalta li kien hemm xi riferenzi għaliha dan l-aħħar fil-media, x'inhuma l-prospetti li l-pożizzjoni tagħha tiġi regolarizzata sa żmien adegwat qabel tmiem is-sena?  

  Ħaġa oħra li ridt nistaqsi hija x'linkage kien hemm min-naħa tat-task force mal-private sector.  

  ONOR. GEORGE PULLICINO (Segretarju Parlamentari):  Mr Chairman, jekk il-Kumitat ma jsibx oġġezzjoni, naħseb li  jkun aħjar li l-ewwel nagħmlu mistoqsijiet ġenerali b'mod wiesa' imbagħad ninżlu aktar fl-ispeċifiku.  

  THE CHAIRMAN:  Naħseb li d-diskussjoni għandha tkun free flowing pero' ma nsib l-ebda oġġezzjoni jekk din tkun strutturata.  L-Onor. Pullicino.

  ONOR. GEORGE PULLICINO:  Safejn naf jien it-terms of reference tal-Y2K ma kenux biss indirizzati għas-servizz pubbliku jew għad-dipartimenti imma għax-xenarju ġenerali tal-pajjiż.  Jien naħseb li aktar milli nħarsu biss ġol-konfini tagħna mil-lat ta' dipartimenti tal-gvern jew korporazzjonijiet pubbliċi, għandna naraw x'inhu jsir fir-rigward tal-provvista ta' supplies b'mod ġenerali għal dan il-pajjiż għaliex hemmhekk jista' jkun hemm il-problemi.  Jekk ċerti pajjiżi minn fejn aħna nġibu l-provisions tagħna għandhom problemi, u aħna ma jkollniex pjan ta' kontinġenza, jista' jkun li aħna wkoll ikollna l-problemi.  

  Nista' nġib l-eżempju tas-supply tal-fuel, tal-mediċini u anke ta' ċertu ikel.  It-task force Challenge 2000 daħlet f'dawn l-oqsma?  Jekk m'aħniex se noqogħdu attenti biex niffukaw fuq il-proviżjoni ġenerali għal dan il-pajjiż u nidħlu f'kull qasam speċifiku ...  Jien naħseb li nkunu short sighted wisq jekk naħsbu li nistgħu nkunu aware ta' x'għandna fis-sitwazzjoni lokali billi nħarsu biss lejn is-servizz pubbliku u l-korporazzjonijiet pubbliċi.  

  THE CHAIRMAN:  Aktar mistoqsijiet?  L-Onor. Abela.

  ONOR. CARMELO ABELA:  Sur Papagiorcopulo, jekk fhimt tajjeb fl-introduzzjoni tiegħek inti għedt li ġejtu mqabbda apposta mill-gvern sabiex tħarsu l-ewwel u qabel kollox lejn is-sitwazzjoni tal-gvern, li hija sitwazzjoni vasta u li ċertament intom tafu ferm aktar fuqha.  It-terms of reference tagħkom kienu jkopru wkoll lill-privat - li wkoll huwa fl-interess tiegħu li jkun Y2K compliant - fis-sens li intom taraw li dan qed jagħmel il-parti tiegħu f'dak li għandu x'jaqsam mal-Y2K?  Barra minn hekk, jien korrett meta ngħid li d-dipartimenti u l-korporazzjonijiet kollha kellhom jieħdu l-passi biex ikunu compliant u intom min-naħa tagħkom tagħmlu ċ-checking biex taraw li l-affarijiet mexjin?  

  Jekk m'iniex sejjer żball intqal ukoll li fil-każ ta' l-Armata u d-drainage section it-task force sabet xi problemi.  Jiġifieri jista' jagħti l-kas li l-problema hija aktar wiesa', fis-sens li ċerti dipartimenti - m'iniex qed nirriferi  għall-armata - ħaduha forsi daqsxejn lightly għaliex ma rawhiex bħala problema tagħhom as such u forsi intom, bħala task force, kellkom issuqu aktar u għalhekk kellha tidħol anke l-MITTS?  Taħsbu li hemm xi dipartimenti jew korporazzjonijiet oħra fejn ukoll jinsabu fl-istess sitwazzjoni?

  THE CHAIRMAN:  L-Onor. Bonnici.

  ONOR. MICHAEL BONNICI:  Mr Chairman, aktar kmieni saret riferenza għad-DSS u jien xtaqt nistaqsi jekk ir-riferenza kenitx għar-records jew għaċ-cheque payments.  

  Għar-rigward l-old age pensions li joħorġu mid-dipartiment stess, dawn se nkunu in order sa l-aħħar tas-sena?  

  Issemma wkoll il-health and safety, u jien xtaqt nistapsi liema area qiegħda tiġi identifikata bħala ta' importanza nazzjonali.

  THE CHAIRMAN:  Is-Sur Papagiorcopulo.

  IS-SUR GEORGE PAPAGIORCOPULO:  Nibda billi nikkjarifika ftit it-terms of reference tagħna, li huma l-ewwelnett to generate an awareness of the problem; it-tieni nett biex inħarsu lejn l-entitajiet kollha fejn il-gvern għandu xi forma ta' kontroll u nkunu watch dog fuqhom biex naraw li dak li qegħdin jagħmlu huma qed jagħmluh bi proċess metodiku u komplet kif suppost għandu jkun; u t-tielet nett biex b'xi mod ninvolvu ruħna mas-settur privat.  Ovvjament aħna ma nistgħu nisforzaw lil ħadd biex jagħmel dan it-testing pero' rridu naraw jekk nistgħux naħdmu ma' entitajiet jew organizzazzjonijiet li jirrappreżentaw lill-privat - il-Federation of Industry (FOI), iċ-Chamber of Commerce, il-Malta Hotels and Restaurants Association (MHRA), il-General Retailers’ and Traders’ Union (GRTU) u oħrajn -  biex  niġġeneraw l-awareness li għandna bżonn ma' dawk is-setturi u b'xi mod nikkonvinċuhom biex jagħmlu t-testing.  

  Aħna qed naraw ħafna complacency kullimkien mhux biss fl-entitajiet pubbliċi fejn ħdimna aħna imma anke b'mod partikolari fil-privat.  Sfortunatament m'hemmx mod kif wieħed jiċċekkja eżatt x'qegħdin jagħmlu, ikkummissjonajna survey fuq is-setturi diversi fil-privat biex naraw safejn waslu, liema survey għadu għaddej bħalissa u nsiru nafu r-riżultati għall-ħabta tat-tieni jew it-tielet ġimgħa ta' Lulju.

  ONOR. GEORGE PULLICINO:  Sur Papagiorcopulo semmejt li sfortunatament hemm ammont ta' complacency.  X'qed isir min-naħa tagħkom to report din il-complacency?  Qegħdin tinfurmaw lil xi ħadd li għandu poter eżekuttiv biex jara li din il-complacency ma tibqax?  Jekk fil-każ lil min qed tirrapportaw u x'tip ta' rapporti qed isiru?

  IS-SUR GEORGE PAPAGIORCOPULO:  Għal dak li għandu x'jaqsam mas-settur pubbliku nirrapportaw direttament lill-Ministru ta' l-Edukazzjoni - fil-fatt ħriġna l-ewwel rapport tagħna wara xahrejn u nofs ta' ħidma u ħriġna rapport ieħor li ġie ppreżentat lill-membri kollha tal-Kabinett - filwaqt li għal dak li għandu x'jaqsam mal-privat  naħdmu direttament mar-rappreżentanti ta' l-entitajiet. Per eżempju, tkellimna ma' l-MHRA dwar il-concerns li għandna fuq il-preparamenti li qed isiru min-naħa tal-lukandi.  Tkellimna wkoll ma' lukandi fis-settur privat,  il-Corintha Group of Comapanies, u nafu li qed isir ċertu xogħol min-naħa tagħhom.  Tour operators kbar li ovvjament jeffetwaw ix-xogħol ta' kulħadd hawn Malta bagħtu questionnaire lil kull lukanda fejn talbuhom informazzjoni dettaljata fuq il-level of  preparedness tagħhom u talbuhom ukoll biex sa ċertu punt jaċċertawhom li l-pożizzjoni tagħhom se tkun ready għall-aħħar tas-sena.  Il-Corinthia Group of Companies, bħala main group of companies lilna rrapportawlna lura l-inkwiet tagħhom, fis-sens li kien hemm lukandi żgħar li kienu qegħdin jiffirmaw kollox mingħajr ma ttestjaw is-sistemi kollha tagħhom, filwaqt li huma ma kenux lesti jagħmlu dan għaliex kienu jifhmu r-riperkussjonijiet ta’ ħaġa bħal din.  

  ONOR. MICHAEL BONNICI:  Jiġifieri daqshekk m’humiex aware dawn tal-problema? 

  IS-SUR GEORGE PAPAGIORCOPULO:  Fil-privat ma nafx kemm huma aware.  Naħseb li filwaqt li kulħadd huwa konxju ta’ l-ittri “Y2K” u tal-kliem "millenium bug”, ftit huma dawk li fil-fatt ħadu l-inizjattiva min-naħa tagħhom u għamlu programm internament għalihom biex jiċċekkjaw l-ewwelnett huma fejn jista' jkollhom din it-tip ta' problema u t-tieni, esternament biex jaraw kif din se teffettwa l-business tagħhom u ta' ħaddieħor, u huwa għalhekk li aħna qegħdin naħdmu direttament maċ-Chamber of Commerce, ma' l-FOI, ma' l-MHRA u mal-GRTU;  that is the only option that we have min-naħa tagħna.  Awareness qed issir all the time pero' l-informazzjoni m'hijiex qiegħda hemmhekk u aħna ma nistgħux  ninsistu ma' dawn in-nies biex jagħmlu t-testing tagħhom.  Jiġifieri aħna ngħidu li għal dak li jirrigwarda private sector, we are concerned. 

  THE CHAIRMAN:  L-Onor. Abela.

  ONOR. CARMELO ABELA:  Jiġifieri milli nista’ nifhem il-problema hija akbar fis-settur privat għaliex forsi sar ftit wisq?

IS-SUR GEORGE PAPAGIORCOPULO:  Kif diġa’ għedt, dwar is-settur privat ftit għandi informazzjoni, pero’ kieku kelli nagħmel statement ngħid li fil-fatt hekk hu;  fis-settur pubbliku sar ħafna aktar xogħol u huwa ppreparat aktar.  Jekk se nħarsu lejn l-istampa nazzjonali kollha rridu nibdew minn żewġ entitajiet kruċjali għaliex fl-aħħar mill-aħħar jekk tkun għamilt it-testing u x-xogħol kollu bid-documentation kollu u mingħalik li inti ppreparat pero' on the day l-Enemalta ma tipprovdilekx il-power li għandek bżonn, il-business tiegħek xorta jieqaf, u jekk il-Maltacom għal xi raġuni ma tkunx tista' tipprovdilek is-servizz tat-telecommunications, il-business tiegħek xorta jkollu disruption.  Allura aħna l-ewwel ħarisna lejn dawn iż-żewġ entitajiet bħala l-iżjed tnejn kruċjali għal kulħadd u għalhekk sar dak id-debate kollu fil-gazzetti għaliex aħna ħriġna l-ewwel rapport - wara li tkellimna mal-Maltacom u ma' l-Enemalta  ​- fejn għedna li aħna m'aħniex sodisfatti bix-xogħol li kienu qegħdin jagħmlu.

  Issa hawnhekk tajjeb ngħid li ż-żewġ entitajiet għandhom problemi differenti. Il-Maltacom għandhom set-up professjonali għall-aħħar, għandhom project office, għandhom project manager u għandhom tlieta min-nies  jaħdmu on a full time basis u ħafna nies oħra jaħdmu on an ad hoc basis mal-project office biex jagħmlu proċess sħiħ ta' certification tal-Y2K compliance.  Aħna min-naħa tagħna dejjem ngħidu li l-Maltacom illum tant għandhom sistemi u tant huma dipendenti fuq it-teknoloġija li we are not sure - dejjem skond id-dokumenti li tawna - kemm se jkunu ready sa l-aħħar tas-sena.  Bejn l-ewwel rapport li ħriġna u llum - fil-fatt wasalna biex noħorġu t-tieni rapport - sar ħafna xogħol min-naħa tal-Maltacom; ġew in line mal-ħsebijiet tagħna, ġabu konsulenti minn barra minn Malta to double check dak kollu li kienu qed jagħmlu huma, għandhom inventarju ta' apparat li jridu jiċċekjaw li huwa comprehensive iżjed milli kien qabel, l-impatt tal-Y2K fuq kull sistema li għandhom qed jiġi assessed u assessed tajjeb, il-contengency planning beda, insomma b'mod ġenerali jkolli ngħid li l-Maltacom għaddejjin sew pero' għadna concerned jekk jaslux sa l-aħħar tas-sena.  Min-naħa l-oħra l-problema ta' l-Enemalta hija totalment differenti.  

  L-ewwelnett l-Enemalta, għal dak li għandu x’jaqsam ma’ distribution ftit li xejn għandhom equipment li jista' jkollu xi problema ta' Y2K; dan l-equipment tant huwa b'mod ġeneriku antikwat li allura m'hemmx dik il-komplessita' tal-problema kif hemm fil-Maltacom.  Pero' mill-banda l-oħra aħna nħossu li s-set-up li għandhom ma għenhom xejn biex ikunu jistgħu jevalwaw il-pożizzjoni tagħhom, from a Y2K point of view il-metodoloġija ma wżawhiex pero' from an engineering point of view - jiena nzertajt an engineer by profession u nifhem il-proċess li għaddew minnu -  they are very confident.  Aħna min-naħa tagħna we don't share that confidence għaliex we want to be assured.  Għaliex jekk inti m'għaddejtx mill-proċess u m'għandekx ir-riżultati tat-testing u l-metodoloġija li inti bilfors kellek tuża mill-bidu sa l-aħħar, kif tista' tgħid li għandek dik il-kunfidenza li se tkun ippreparat għall-aħħar tas-sena?  Pero' min-naħa tagħhom huma qegħdin jgħidu li s-sistemi jafu liema huma għaliex m'hemmx ħafna, qegħdin jaraw x'jistgħu jagħmlu biex jisseparaw il-power station tal-Marsa mill-power station l-oħra għaliex fil-fatt jirriżulta li dik tal-Marsa hija l-inqas waħda dipendenti fuq it-teknoloġija u probabbilment m'hi dipendenti xejn, tista' titħaddem on a manual basis u hija biżżejjed biex tipprovdi l-power requirments għall-bżonnijiet tal-pajjiż f'dawk id-dati kruċjali.  Allura minn dak il-lat they are confident that  they will be Y2K ready.

  THE CHAIRMAN:  Is-Sur Bugeja.

  IS-SUR PETER BUGEJA: Biex nirrispondi l-mistoqsija dwar id-DSS ngħid li l-MITTS iċċekkjat is-sistemi kollha u fil-fatt kollox huwa compliant.  Bħalissa qed isir audit fuq is-sistema tal-pensjonijiet li joħorġu minn dan id-dipartiment.  Tajjeb li jingħad hawnhekk li din ma kenitx sistema li taqa’ taħt ir-responsabbilta’ tal-MITTS, pero’ issa l-MITTS  ġew  inkarigati minnha biex jagħmlu audit tagħha u jekk ikun hemm bżonn jagħmlu anke t-testing fuqha biex ikunu ċerti li s-sistema tal-pensjonijiet tkun Y2K compliant ukoll.  

  Għal dak li jirrigwarda l-health and safety li semmejt aktar kmieni jiena kont qed nirriferi l-iktar għall-isptarijiet.  Irridu nkunu ċerti li fl-isptarijiet ta' Malta u  t'Għawdex, inkluż dawk privati, kollox jinsab miexi kif suppost speċjalment għal dak li għandu x’jaqsam ma’ l-embedded systems.  

  ONOR. MICHAEL BONNICI:  Qegħdin taħdmu fuq areas partikolari fl-isptarijiet jew inkella qegħdin taraw kollox in ġenerali?  Per eżempju, l-aktar sections fl-isptar li huma komputerizzati huma l-X-rays department u l-operating theatres.   

  IS-SUR PETER BUGEJA:  Bħalissa qegħdin nagħmlu lista ta' liema areas  huma l-aktar critical u fil-fatt għamilna kuntatt mal-Y2K task force ta' l-Ingilterra, l-Action 2000, fejn irriferewna għal persuna li hija speċjalizzata fuq dawn l-embedded systems fl-isptarijiet ħalli wara li nitkellmu magħha nkunu nistgħu ngħinu lill-isptarijiet tagħna jaslu għall-Y2K compliance.  

  Għal dak li għandu x’jaqsam ma’ l-AFM irrid ngħid li meta tkellimna magħhom indunajna li għandhom embedded systems li forsi ma kenux qed jindunaw li jista' jkollhom ċertu impatt u wara li ħarġet l-OPM circular 24/99, dawn ikkuntattjaw lill-MITTS fejn talbu l-għajnuna tagħhom f’dan ir-rigward.  Pero' qiegħed isir ħafna xogħol ukoll fl-AFM.
  THE CHAIRMAN:  Is-Sur Papagiorcopulo

  IS-SUR GEORGE PAPAGIORCOPULO:  Ħalli nirrispondi għad-domanda li għamel aktar kmieni l-Onor. Pullicino. Nibda biex ngħid li l-ewwel ħaġa li għamilna aħna bħala task force kienet li ħarisna internament lejn l-istate of readiness ta' pajjiżna.  Sintendi bdejna mis-servizz pubbliku, espandejna lejn l-entitajiet kollha tal-gvern u bdejna nitkellmu anke mal-privat.  Fid-diskussjonijiet tagħna tkellimna wkoll fuq il-contingency planning f'każ ta' failure - no matter how ready you are, anke jekk tkun Y2K compliant xorta jista' jkollok failure - imbagħad minn hemmhekk ovvjament bdejna nieħdu ftit feedback fuq il-links li jista' jkollna barra minn pajjiżna.  Per eżempju, l-Enemalta għandhom bħala responsabbilta' tagħhom il-provvista ta’ l-enerġija, u aħna tlabnihom jgħidulna kemm hija l-ħażna ta' fuel li għandhom.  Fil-fatt il-ħażna hija ta’ madwar six weeks supply, ħażna li huma jqisuha bħala waħda adegwata għal pajjiżna. Aħna ċċekjajna ma' task forces oħra barra minn Malta biex naraw huma x'jaħsbu u sibna li six weeks are more than adequate, pero’ aħna xorta waħda tlabna lill-Enemalta sabiex jaħsbu fuq l-eventuality of beyond those six weeks, u fil-fatt qegħdin jaħsbu fuqha bħalissa.

  Tkellimna ma' task forces oħrajn partikolarment dawk li jirrappreżentaw pajjiżi fejn aħna b'xi mod jew ieħor għandna xi flow of trade jew xi flow of resources, u għamilna kuntatt magħhom biex inkunu nistgħu naraw l-istate of readiness tagħhom.  Milli qed jgħidu huma - għaliex wara kollox ħadd ma jagħtik garanzija - jidher li l-Western European Region b'mod partikolari huma ppreparati għal Y2K iżjed minn ħaddieħor.  Ovvjament f'ċerti postijiet, per eżempju fl-Italja, tlabna li nagħmlu kuntatt dirett ma' entitajiet partikolari, per eżempju l-Port ta' Ġenova, biex inżommu x-xogħol tas-Sea Malta għaddej, ħalli nkunu moħħna mistrieħ li jekk vapur tas-Sea Malta imur il-Port ta' Ġenova, ma jeħilx hemmhekk.  Bħalissa għaddejjin b'dawn id-diskussjonijiet, pero’ r-response li qed ikollna huwa dejjem of a confident level min-naħa tagħhom, jiġifieri ma tista' qatt tiċċertifika; li tista' tagħmel huwa li tkompli titkellem magħhom.  

  ONOR. GEORGE PULLICINO:  Mill-kuntatti li kellkom bħala task force, min-naħa tal-corporations u anke min-naħa tas-settur privat, taħsbu li dawn huma aware mill-kwestjoni prinċipali tal-provisions?  Għaliex aħna, kuntrarjament għal ħafna pajjiżi oħra, nimpurtaw ħafna mill-provvisti tagħna, u għalhekk irridu naraw jekk dawn il-pajjiżi għandhomx problemi f’dan ir-rigward. Per eżempju, ħafna mill-organizzazzjonijiet mondjali qed jgħidu "don't touch Italy" fuq din il-kwestjoni għaliex dawn tant bdew tard - fil-fatt bdew fl-istess żmien tagħna - li qegħdin lura ħafna.  Jiġifieri mill-exercises li kellkom intom, il-provvista hija concern jew hija xi ħaġa li kważi kważi jekk il-computers u s-sistemi huma O.K. allura ngħaddu?  Jien wisq nibża’ li għad m'hemmx kuxjenza biżżejjed fuq id-diffikulta' tal-provvista, u dan għal diversi setturi.  

  Jekk inħarsu lejn x'għamlu l-Ingilterra naraw li dawn qassmu s-servizzi fi tliet areas ta' prijorita': priority 1 għandek electricity, gas, water, sewage, fuel supplies, financial services - hawnhekk xtaqt nistaqsi wkoll fiex qegħdin in kwantu tal-financial services u tal-komunikazzjoni - priority 2 għandek roads, shipping, essential food and goods, broadcasting - hawnhekk xtaqt nistaqsi x’qed jagħmlu l-Public Broadcasting Services (PBS) u fiex waslu - imbagħad priority 3 għandek l-isptarijiet, il-pulizija, il-posta - u hawnhekk xtaqt nistaqsi jekk hux se jkun hemm diffikultajiet fil-qasam tal-posta għalkemm naħseb li mhux se jkun hemm għaliex kollox għadu jinħadem b’mod manwali.  

  Rigward il-Water Services Corporation (WSC) tista' tilluminana x'qed isir għar-rigward tar-reverse osmosis plants?  Jien naħseb li dik għalina hija main concern għaliex fil-każ ta’ l-ilma, kieku kellhom jieqfu r-reverse osmosis plants, għandna provvista ħafna inqas milli għandna ta’ fuel.  
IS-SUR GEORGE PAPAGIORCOPULO:  Nista’ ngħid li l-WSC qed jagħmlu xogħol tajjeb ħafna fuq il-Y2K, they are very organised and very professional, għamlu stħarriġ sew fuq fejn jista' jkollhom xi forma ta' problema u x'tip ta' problema jista' jkollhom.  Għal dak li għandu x’jaqsam mar-reverse osmosis plants - li għalihom hija just one of many other areas - ikkonfermawlna li at the end of the day anke jekk il-process control tagħhom b'xi mod ma jibqax jopera kif normalment jopera, jistgħu jaqilbu kompletament manual.  L-unika waħda li hija ftit inkwetanti hija r-reverse osmosis plant ta' Ta' Sliema, u dan għas-sempliċi raġuni li filwaqt li l-impjanti l-oħrajn kollha jagħmlu supply għal ġor-reservoirs tal-corporation, dik hija direct u allura jekk iridu b'xi mod jorganizzaw ruħhom biex jaqtgħu s-sistema on an ad hoc basis, anke biex jgħinu ftit lill-Enemalta from a power point of view, jiġi effettwat direttament il-konsumatur.  Din il-problema qed tiġi ndirizzata u nista’ ngħid li din il-korporazzjoni, to all intents and purposes hija O.K. bħalma huma O.K. il-banek.

  Aħna tkellimna mal-commercial banks u nista’ ngħid li kemm huma kif ukoll is-Central Bank m’għandhomx major problems.  Since it-take-over tal-Mid-Med Bank min-naħa tagħna ma stajniex inkomplu bl-assessment tad-documentation għaliex kienu qed isiru movimenti oħrajn, pero’ issa wasalna biex nerġgħu nkomplu bil-proċess tagħna.  Rigward il-Bank of Valletta nista’ ngħid li ħareġ ir-rapport tagħna, għamilna eżerċizzju dettaljat sew  mal-management tagħhom u għamilna anke l-assessment tagħna u nista’ ngħid that there are no major problems at all.  Naturalment din wieħed jifhimha għaliex dawn huma entitajiet li huma ddixxiplinati, huma affiliated ma' entitajiet internazzjonali u għaddejjin b'testing kontinwu ma' barra.  Fil-fatt mal-ewwel jagħtuk l-impressjoni li l-affarijiet mexjin sew, u fil-fatt meta tiċċekkja l-affarijiet, issib li hekk hu.  

  Issa rigward il-fatt li ħafna entitajiet qed jieħdu l-affarijiet lightly nista’ ngħid li hekk hu; b'mod ġenerali, biex ma ngħidx kulħadd, in-nies iħarsu lejn il-Y2K problem bħala problema tal-computer.  Meta nibdew nitkellmu magħhom u nispjegawlhom il-problema li aħna nsejħulha the supply chain - jiġifieri kulħadd jiddipendenti fuq is-suppliers kollha tiegħu, mhux fuq il-Maltacom u l-Enemalta biss imma fuq min jipprovdi whatever systems - jibdew jirrealizzaw kemm tista' tkun kbira l-problema.  Jekk wieħed iħares lejn l-entitajiet ma nimmaġinax li se jkollna diżastri, almenu nispera li ma jkollniex diżastri, imma anke jekk ikollok sitwazzjoni fejn kumpannija żgħira kemm hi żgħira ma tkunx tista' tkompli topera jew ma tkunx tista' topera b'mod normali minħabba l-fatt li hemm xi supplier x'imkien jew anke għaliex xi klijent kellu xi failure fis-sistema tiegħu, tikkawża disruptions. At the end of the day il-kumpannija se jkollha terfa' l-piż tat-telf tal-business fix-xogħol tagħha.  Din hija r-realta' kif qed narawha fil-Maltacom, fl-Enemalta, fil-Freeport, fil-Malta Development Corporation (MDC), f'kull entita' oħra tal-gvern u anke fil-privat.  

  ONOR. GEORGE PULLICINO:  Hemm areas li fl-opinjoni tiegħek jistgħu  jkunu critical in kwantu ta’ provisions?  
IS-SUR GEORGE PAPAGIORCOPULO:  Ma nistax nirrispondik dwar dan.  L-iżjed li nħoss li huma critical għaliex huma nation critical, hija l-provvista ta' l-elettriku u s-servizz tat-telephones.  Per eżempju, ħafna pajjiżi jitkellmu dwar food pero’ ma rridux ninsew li ħafna minnhom għandhom a lot of automated systems li minnhom jiddependu ħafna anke l-medical supplies.  Per eżempju, aħna nafu b'każijiet barra minn Malta fejn medical supplies huma dipendenti fuq computerised storage facilities u meta inti tordna dak il-medical supply minn ġo l-operating theatre jiġi within four hours għaliex għandu shelf life ta' so many hours.  F'pajjiżna ma jeżistux dawn is-sistemi.  Xorta aħna dipendenti fuqhom, pero' fl-aħħar mill-aħħar fil-każ tagħna there is always the manual override, jiġifieri litteralment tmur ġol-garaxx u ġġibhom.

  THE CHAIRMAN:  L-Onor. Cilia.

  ONOR. JOE CILIA:  Nixtieq naqbad fuq il-parti tas-settur privat.  Fit-terms of reference tagħkom kien hemm li tistgħu tagħmlu xi forma ta' liaison mas-settur privat biex wieħed jara x'inhu jiġri għaliex ovvjament ma jistax ikollok is-settur pubbliku għaddej tajjeb u s-settur privat maqtugħ għalih.  Din hija xi ħaġa li  jifhimha kulħadd u biżżejjed nirriferu għall-kwestjoni li kien hemm dan l-aħħar fejn l-ST Micro-electronics qalet li jekk il-korporazzjonijiet, partikolarment l-Enemalta u l-Maltacom ma jkunux Y2K compliant, jistgħu  jeffettwaw l-input tagħhom fil-pajjiż.  

  Issa jiena nixtieq nistaqsi jekk fil-qasam tas-settur privat ġietx mistħarrġa l-possibbilta' li azjendi żgħar jiġu offruti xi pakketti ta' għajnuna, ta' know-how, permezz ta’ organizzazzjonijiet bħall-Institute for the Promotion of Small Enterprise (IPSE).  Għaliex jien naħseb li ħafna drabi dawn l-azjendi ż-żgħar huma aware of the problem pero’ meta jiġu biex jaraw kif se jittekiljawha, ħafna drabi jieqfu, filwaqt li jekk forsi jiġu offruti xi forma ta'  technical and professional advice dwar kif jistgħu jikkumbattu din il-problema fl-azjenda tagħhom, ikunu jistgħu jimxu.    

  IS-SUR PETER BUGEJA:  Bħala task force aħna qegħdin nippruvaw ngħaddu ħafna informazzjoni lill-privat through il-website u dejjem qegħdin inżidu l-informazzjoni.  Nistgħu ngħidu li hemm ħafna li qed jiktbulna through E-mail u jagħmlulna domandi u anke qed jikkuntatjawna  by telephone biex nagħtuhom id-direzzjoni.  Barra li ktibna lill-azjendi kollha, ħadna wkoll l-opportunita' li noħorġu leaflet u qed inqassmuha fit-Trade Fair biex b’hekk inkomplu nqajmu l-awareness.  Naħseb li at this point in time  ma nistgħux nagħmlu aktar minn hekk għaliex ovvjament irridu nikkonċentraw fuq il-kumpanniji l-kbar ukoll.  Fil-fatt il-free test tal-PCs li għamilna fuq il-website was very very successful, u kien hemm thousands of people who requested it.  Dawk li m'għandhomx website staqsewna biex nibagħtulhom diskette għaliex ma jistgħux jagħmlu downloading u aħna pprovdejnilhom dan ukoll.  Irrid ngħid li kieku wieħed kellu jmur għand consultancy firm, kien ikollu jħallas ħafna flus għal dan it-tip ta’ documentation.  

  ONOR. JOE CILIA:  Apparti li huwa tajjeb li wieħed iqajjem l-awareness, ma taħsibx li kieku nużaw organizzazzjonijiet bħall-IPSE li diġa' għandhom ċertu kuntratt ma' dawn it-tip ta' azjendi, wieħed ikun jista' jikkomunika  aħjar ma' dawn in-nies?  Per eżempju, bħalissa għaddej il-proċess tar-registrations ta' setturi differenti u naħseb li huwa żmien tajjeb biex wieħed jagħmel dan it-tip ta’ eżerċizzju.

IS-SUR GEORGE PAPAGIORCOPULO:  L-ideat li qed isemmi l-Onor. Cilia huma kollha huma tajbin u fil-fatt saru f'pajjiżi oħra li bdew qabilna, pero’ fil-każ tagħna l-problema hija li ma fadalx żmien biex nimplimentawhom.

  THE CHAIRMAN:  L-Onor. Pullicino.

  ONOR. GEORGE PULLICINO:  Fil-fatt mill-preżentazzjoni li saret s'issa jidher ċar li in kwantu għal dak li huwa settur pubbliku, għaliex il-MITTS kienet ingħatat direzzjoni biex timxi, imxejna, pero’ sfortunatament l-overseer nazzjonali kien too late fl-opinjoni tiegħi.  Pajjiżi oħra ilhom għaddejjin jaħdmu fuq din il-problema madwar sentejn.  Jiena kważi qed niddejjaq nagħmlilkom mistoqsijiet għaliex nifhem li dak li għandkom x'tagħmlu intom verament huwa challenge għaliex ingħatalkom task biex tagħmluh f'perijodu ta' 10  xhur li minnhom effettivament wieħed irid inaqqas xahrejn, tlieta, għaliex nafu li fir-realta’ il-Y2K problem m’hijiex se tissuċċiedi fil-31 ta’  Diċembru imma taf tibda tinħass anke minn xahrejn, tliet xhur qabel, u fil-fatt f’ċerti każi diġa' bdiet tinħass.  Jiena nħoss li dan l-overseer nazzjonali came too late on board​ - m’iniex qed ngħid dan in kwantu ta' liema gvern jaħti u liema gvern ma jaħtix - u naħseb  ukoll  li qed nagħtu weight żgħir wisq lis-settur privat, qasam fejn naħseb li se jkollna l-ikbar problemi.  Jiena xtaqt nistaqsi hekk intom, bħala overseer nazzjonali, sibtux xi ħaġa lesta.  Kien hemm xi xogħol lest, apparti x-xogħol li għamlet il-MITTS, in kwantu tas-servizz pubbliku?  

IS-SUR GEORGE PAPAGIORCOPULO:  Bħala national Y2K co-ordinator ma sibna xejn lest, kellna nibdew kollox mill-ġdid.  Kieku aħna kellna nadottaw l-istess sistema li qegħdin jadottaw Y2K co-ordinators barra minn Malta, konna nieqfu minn dan ix-xogħol kollu li qegħdin nagħmlu għaliex il-messaġġ li qegħdin joħorġu huma huwa:  Forget the testing, because now it's too late for the testing, let’s start assessing the contingency plans.  Dan huwa l-messaġġ li qed joħroġ minn ħafna co-ordinators barra minn Malta.  Aħna qegħdin ngħidu li dak ix-xogħol ukoll se nagħmluh pero' peress li we are small, għandna kuntatt dirett u hands on ma' ċerti entitajiet, u għalhekk nistgħu at this stage nagħmlu monitoring ta' ġimgħa ġimgħa ta’ dak li qegħdin jagħmlu l-Maltacom, l-Enemalta and so on.  Fil-fatt hekk qegħdin nagħmlu;  qed nitkellmu magħhom ġimgħa ġimgħa.

  Aħna dejjem ngħidu lil kulħadd - u fil-fatt kulħadd anke jgħid lilna - li aħna bħala task force imissna konna in place forsi sena ilu għaliex  within those 12 months konna nagħmlu ferm iżjed xogħol, konna ntellgħu iżjed awareness u konna anke nindirizzaw il-problema tal-complacency, pero' at the end of the day ir-realta' hija li għalkemm aħna ġejna appuntati in March, ħafna entitajiet, speċjalment l-entitajiet il-kbar, għamlu ħafna xogħol. Jekk wieħed iħares across the board jara li kulħadd għamel xi ħaġa - jekk għamluhx bil-proċess metodiku kif nixtiequ aħna llum u kif qegħdin jinsistu anke barra minn Malta organizzazzjonijiet bħalna jew le, ovvjament hija ħaġa oħra - u issa xogħolna hu li nagħmlu speċi ta' appraisal ta' fil-fatt x'għamlu biex ikollna assessment.  Ovvjament bħal kull Y2K national co-ordinators oħra, l-assessment li nagħmlu aħna huwa  subjective  - anke l-assessments li tagħmel l-Action 2000 fuq il-utilities fl-Ingilterra huma very subjective,  m'hemmx a scoring mechanism li hija preċiża, din tlabniha pero’ ma teżistix - but it is a professional subjective assessment and a continuous one.  Jekk iżżomm relazzjoni ma' l-Enemalta għal perijodu ta' sena u nofs, fil-bidu ta’ dan il-perijodu l-assessment tiegħek ikun xi ftit shaky, imma over two, three, six or nine months isir preċiż sew.  Bażikament dan hu l-proċess li għaddejjin bih bħalissa.  

  L-Onor. Pullicino semma’ wkoll il-broadcasting u xtaqt ngħid xi ħaġa dwar dan is-suġġett.  Hemm ħafna kumpanniji, anke tal-gvern, fejn ir-riżultat tal-fatt li huma kienu qegħdin iħarsu lejn il-Y2K problem bħala computer problem, ġiet translated f'xogħol li għamlu fuq il-computer pero' xejn iżjed.  Il-Public Broadcasting Services (PBS) hija waħda minn dawn il-kumpanniji u bħalha hemm is-Sea Malta. Dawn qegħdin jgħidu li x-xogħol beyond il-computer għamluh pero’ aħna kultant nagħmluha ta' San Tumas, jiġifieri before we see the testing documents,  il-project plan u naraw eżatt minn xiex għaddew biex waslu għall-istatement tagħhom ...  Kumpannija oħra hija l-Air Malta.  Aħna min-naħa tagħna tkellimna ma' l-International Air Transport Association (IATA), ma' l-International Civil Aviation Organisation (ACI)  u ma' l-Airport Council International (ACI) l-organizzazzjoni li tirrappreżenta l-airports u nafu li l-Air Malta għamlet ħafna xogħol pero' testing qua testing u documentation qua documentation ma rajniex. Dawn l-ewwel qalulna li kellhom problema from a confidentiality point of view, riedu jkunu jafu ċ-Challenge 2000 min hi, imma mbagħad ovvjament bqajna nitkellmu magħhom u sirna nafu li l-proċess medotiku li tant huwa bżonnjuż bħala a limited liability company, ma sarx.  Anke from a legal point of view, jekk xi darba wara l-failure ikun hemm xi ħadd li jfittxek, l-avukat tiegħek l-ewwel ħaġa li se jistaqsik għaliha hija d-documentation biex ikollu fuqhiex jagħmel support tal-pożizzjoni tal-kumpannija.  Jekk m'għandekx id-documentation m'għandek xejn.  Anke l-engineer on site, jekk ikun hemm failure ta’ xi sistema, l-ewwel ħaġa li se jkun irid huwa t-testing documents biex jara x'testing kien sar, min għamlu, fejn għamlu, meta għamlu, u xi proċess adotta biex almenu jkun jista' jagħmel diagnosis tal-problema biex forsi jsolviha.  Jiġifieri kulħadd għandu bżonn id-documentation, pero' sfortunatament qisna għandna kultura f'pajjiżna li dan il-proċess medotiku ma nżommuhx, and it’s a problem.  Hemm ukoll il-Malta Maritime Authority (MMA) li wkoll bdew bil-proċess dan ix-xahar; kienu ilhom jagħmlu affarijiet imma mhux bil-meticulous  process li nixtiequ aħna.  Issa bdew u ovvjament l-affarijiet se jaċċelleraw ruħhom.  

  THE CHAIRMAN:  Is-Sur Bugeja.

  IS-SUR PETER BUGEJA:  Jekk ma jimpurtax xtaqt inżid xi ħaġa fuq dan.  L-aktar ħaġa importanti bħala Y2K project hija d-due diligence li għandha ssir u kif diġa’ ntqal, aħna min-naħa tagħna, id-documentation hija l-unika ħaġa li biha nistgħu ngħidu jekk dak li jkun ikunx Y2K compliant jew le.  Unfortunately s'issa ħafna mid-dokumentazzjoni ma teżistix jew m'aħniex qed narawha u allura huwa diffiċli biex aħna nkunu aktar kunfidenti mix-xogħol li qed isir.  

  Rigward x’aħna nagħmlu għal dak li jirrigwarda s-supplier chain, nista’ nagħti l-eżempju ta’ l-Enemalta fejn meta dawn qalulna li għandhom six weeks supply, we challenged that billi staqsejnihom dawn is-six weeks minn meta jibdew u meta ġejja l-aħħar supply.  Fil-fatt id-data għadhom ma ssettjawhiex u  allura s-six weeks jistgħu jkunu inqas.  Imbagħad staqsejnihom is-supply minn fejn ġejja, jekk hux mill-Italja jew mil-Libja, li nzertaw żewġ postijiet fejn nafu li għandhom problemi f’dan ir-rigward.  Imbagħad hemm ukoll in-navigation tal-vapuri u allura staqsejnihom jekk iċċekjawx mal-MMA. Jiġifieri aħna nibqgħu nimbuttaw sakemm the whole supplier chain tieqaf.   

  THE CHAIRMAN:  L-Onor. Hyzler.

  ONOR. GEORGE HYZLER (Segretarju Parlamentari):  Huwa veru li dan  huwa l-eżerċizzju li għandu jsir, pero' l-problema hija li dan imissu ilu li beda, fis-sens li huma x'inhuma r-riżultati, issa jista' jkun daqsxejn tard biex wieħed jirrimedjahom.  Għaliex billi l-Enemalta tgħidlek min hu s-supplier, b'daqshekk x'se nagħmlu issa? Se nbiddlu s-supplier?  Huwa daqsxejn tard issa biex tibdel is-supplier!  Voldieri minn dak il-lat dan l-eżerċizzju żgur li huwa tard, pero' ejja niġu allura għall-ewwel kwestjoni.  

  Jien nifhem li aħna dipendenti totalment fuq assigurazzjonijiet li jingħatawlna għaliex naturalment la m’għandniex il-mezz - fil-fatt m'hawnx min għandu l-mezz - li, per eżempju, fil-każ ta' l-embedded systems nikkontrollawhom, allura bilfors tiddependi totalment fuq is-supplier.  Għalhekk f'dan ir-rigward forsi wieħed għandu jenfasizza l-importanza tal-garanziji.  Safejn naf jien dawn it-tip ta' garanziji ma jiġu kważi minn imkien, pero' hawn min jagħti xi tip ta' garanzija u allura anke f'dawk li huma - ejja mmorru daqsxejn għall-estrem - per eżempju  tenders tal-gvern għas-supply ta’ affarijiet, naħseb li għandna nagħtu preferenza lil min jista' jagħti ċerti garanziji fuq il-Y2K.  Jiġifieri għandna npoġġu f'keffa differenti lil min jagħti dawn it-tip ta' garanziji.  Din it-tip ta’ proposta saret fil-fatt?   

  IS-SUR PETER BUGEJA:  Aħna dejjem ninsistu ma' kull utility li fil-kuntratti tagħhom, bit-tenders b'kollox,  idaħħlu clause li tkun tgħid li dawn iridu jkunu  Y2K compliant.  Kieku din kulħadd ħaseb għaliha saret sentejn ilu, ma kienx ikollna ċerti problemi bħalma qed naraw fejn sistemi nxtraw riċentement u still m'humiex Y2K compliant.  Min-naħa tal-MITTS nista’ ngħid li din ilha toħroġ tenders b’dan il-mod għal madwar sentejn u nofs.  

 THE CHAIRMAN:  Bħala task force ingħatajtu budgetary allocation għall-awareness campaign?
IS-SUR GEORGE PAPAGIORCOPULO:  Aħna ġejna allokati budget ta' Lm150,000 sa l-aħħar tas-sena, liema budget m’huwiex għall-awareness biss imma għal kollox.
  THE CHAIRMAN:  L-Onor. Hyzler.

  ONOR. GEORGE HYZLER:  Punt ieħor li xtaqt nagħmel huwa proprju fuq il-kwestjoni ta' l-anticipated problem date għaliex aħna ovvjament nassoċċjaw il-problema ma' li taqleb is-sena għall-millenju l-ġdid, li ovvjament hija ereżija, fis-sens li anke għal dawk li huma strettament problemi relatati mal-computer, id-data tal-computer m’hijiex neċessarjament programmata mad-data ta' Malta għaliex  għalkemm jista' jkun inħarsu lejn Malta bħala li qiegħda fiċ-ċentru tad-dinja, dan  mhux neċessarjament min-naħa tad-dinja tal-computers.  Jekk fhimtkom tajjeb intom għedtu li diġa' bdew jinħolqu xi problemi li huma marbutin ma’ future dates.  Xtaqt nistaqsi fejn qegħdin tantantiċipaw li jkun hemm dawn il-problemi u jekk tistgħux tagħmlu xi ħaġa dwarha.  

  Issa jien nimmaġina li biex tkunu prattiċi, minħabba li intom marbutin biż-żmien, tillimitaw ruħkom għal dawk l-areas li nsejħulhom critical għaliex ovvjament jekk it-toothpaste idum ma jasal Malta m’hijiex se taqa' id-dinja imma jekk il-fuel idum ma jasal Malta jikkrea problema.  Jien naħseb li għal dak li għandu x’jaqsam ma’ prodotti speċjalment foodstuffs, li huma  future dated diġa’ jista’ jkollna l-ewwel provi tanġibbli ta' x'qed isir anke minn barra.  Jekk prodott għandu shelf life ta' sena u dik is-sena tagħlaq fi Frar tas-sena d-dieħla, illum suppost diġa' qed inħossu l-problema.  Għalhekk jien xtaqt inkun naf x’inhi r-reazzjoni tagħkom dwar dan, fis-sens jekk din il-kwestjoni hijiex qed tiġi handled tajjeb mis-suppliers tagħna jew le.    

  IS-SUR PETER BUGEJA:  Rigward il-critical date horizon ta' xi prodott jew sistema, jekk nieħdu eżempji ta' ikel jew mediċina fejn għandek expiry date, jista' jkun li jkun hemm xi business li jdaħħal l-istock tiegħu fis-sistema ta’ minn fejn  toħroġ l-expiry date ta' dak il-prodott u s-sistema ma taċċettax il-future date ta' dak il-prodott.  Issa, jekk dan huwa business żgħir, li se jiġri huwa li tinħoloq ftit ta’ inkonvenjenza, pero’ f’każ ta’ insurance companies, Inland Revenue Department, u d-DSS fejn l-affarijiet jinħadmu in advance,  l-affarijiet jeħlu jekk ma jkunux korretti.  

  ONOR. GEORGE HYZLER:  Pero' s'issa ġrat din?

  IS-SUR PETER BUGEJA: Iva ġrat, pero' hawn Malta hija limitata.  

  ONOR. GOERGE HYZLER:  Allura fejn ġrat x'miżuri ttieħdu?  Per eżempju, fil-każ ta’ l-Enemalta - qed insemmi lilha peress li nħobbu nsemmuha ħafna -  jgħidulek li l-agħar li jista' jiġri huwa li jieqaf boiler, u fi ftit sigħat jerġgħu jixgħeluh.  F'dan il-każ x'tista' tagħmel?  Għaliex aħna qegħdin nimmaġinaw li kollox jiġri f'ġurnata u allura l-problema hi li qisha se tieqaf id-dinja għal ġurnata.  

IS-SUR GEORGE PAPAGIORCOPULO:  Ħalli ngħid xi ħaġa żgħira fuq id-dati u kif tapplikahom.  Fejn jidħlu embedded chips ġeneralment ikollok dati speċifiċi, jiġfieri not a period of time, filwaqt li għal dak li jirrigwarda computer system ikollok  a period of time.  Ħalli nieħdu eżempju.  L-Air Malta bħalissa qed taċċetta bookings għal holidays fi Frar tas-sena 2000 jew bejn l-aħħar ġimgħa ta' Diċembru, 1999 u l-ewwel ġimgħa ta' Jannar, 2000.  Jiġifieri l-ewwel testijiet li kellhom jagħmlu kienu live u saru fuq is-sistemi tagħhom li nzertaw huma reservation systems li jużawhom anke airlines oħrajn u more or less everything is O.K. pero' nistgħu ngħidu li l-problema għall-Air Malta bdiet mill-1 ta' Jannar.

  Meta niġu mbagħad għall-Enemalta, nistgħu ngħidu li l-boiler, per eżempju, għandu embedded chip, jiġifieri jista' jkun li jkun hemm engineer ġo l-Enemalta li jgħid li jekk il-boiler ma jaħdimx, jaqilbuh u within a couple of hours jiġi f'postu -  that's very true u l-probabbilta' kbira hija li fl-Enemalta hekk huwa l-każ u hekk se jiġri - pero’ aħna l-concern tagħna huwa jekk ħasbux fis-sistemi kollha.  Per eżempju meta bdejna nitkellmu magħhom fuq il-power station tal-Marsa, tawna ħafna informazzjoni fuq it-turbines u fuq is-sistemi kollha tagħhom, pero’ meta mbagħad staqsejnihom jekk kienx hemm xi sistema oħra li t-turbine hija dipendenti fuqha, dawn b'kumbinazzjoni - verament b’kumbinazzjoni għaliex lanqas naf kif ġie d-diskors -  semmew il-water cooling system tagħha.  Meta aħna staqsejnihom jekk dik is-sistema ċċekjawhiex, qalulna li nsew u ħadu nota tagħha dak il-ħin.  Jiġifieri at the end of the day jien ma naħsibx - dan huwa kumment personali tiegħi -  li se jkollna xi power outages kbar li ma nistgħux nikkontrollawhom, imma għad fadal biss sitt xhur biex nieħdu ħsieb tal-problema.  Aħna f'Malta għandna t-tendenza li nħallu kollox għall-aħħar, pero' imbagħad nagħmlu kollox u kollox jiġi f'postu.  Issa aħna qegħdin ninsistu ma' l-Enemalta u anke ma' entitajiet oħra biex nagħmlu dak il-proċess.

  THE CHAIRMAN:  L-Onor. Pullicino.

  ONOR. GEORGE PULLICINO:   Sur Papagiorcopulo, jien qed nieħu gost nisimgħek tgħid li ma tantipiċax diżastri, imma peress li jiena wkoll imdorri nara l-affarijiet b'mod sistematiku bħall-inġiniera, jimporta nistaqsik jekk din l-opinjoni pożittiva tiegħek hijiex ibbażata fuq għallinqas li qed tippruvaw tagħmlu tentattiv ta' klassifikazzjoni?  Ħalli nispjega ruħi.  Barra minn Malta l-areas għal dak li għandu x’jaqsam ma’ l-outcomes ġew ikklassifikati f’dan il-mod: Grade 1 - loss of life; Grade 2 - civil disorder;  Grade 3 - detriment to the national economy; Grade 4 - commercial inefficiency;  detriment to public health, other outcomes such as environmental impact and personal hardships.  Din hija l-classification li adottaw il-United Nations  fil-konferenza li attendejt għaliha inti l-ġimgħa l-oħra.  Issa aħna hawn Malta qegħdin f'pożizzjoni li nistgħu naslu lejn din it-tip ta' klassifikazzjoni għall-outcomes bħal dawn?

IS-SUR GEORGE PAPAGIORCOPULO:  Din hija domanda diffiċli bħall-oħra.  Jiena l-ewwelnett tajt opinjoni personali abbażi tad-diskussjonijiet fuq ix-xogħol li qed isir bejna u bejn l-entitajiet li aħna nħossu li huma nation critical.  Biex nirrispondi malajr lill-Onor. Hyzler ngħid li the critical areas għalina huma telecommunications and power, health care, and transportation.  Hemm oħrajn, fil-fatt hemm il-public sector kollu li jrid jagħti servizz lin-nazzjon, pero' naħseb li dawk huma the most critical.  Id-diskussjonijiet li qed ikollna m'huwiex dwar jekk dawn humiex ippreparati jew le pero' fuq il-level of preparedness tagħhom.
  ONOR. GEORGE PULLICINO:  Jiġifieri minn dak li ntqal jidher ċar li l-classification hija abbażi ta' dak li huwa perceived bħala a priority.  Jiġifieri qed nifhem li l-classification hija in terms of outcome?

IS-SUR GEORGE PAPAGIORCOPULO:  In terms of possibble outcome, negative impact.

  ONOR. GEORGE PULLICINO:  Mela perceived outcomes.  Jiena m'għandi l-ebda intenzjoni li nġibek dahrek mal-ħajt, pero' xtaqt li almenu nkunu nafu fiex qegħdin.  Mill-ispjegazzjoni ġenerali tagħkom qed nifhem li bid-diffikultajiet li għandkom diffiċli nagħmlu assessment realistiku ġaladarba ma konniex thorough fis-sistemi se jkun impossibbli li aħna naslu għal tip ta' klassifikazzjoni ta' outcomes ħlief b'eċċezzjoni ta' ċerti areas.

IS-SUR GEORGE PAPAGIORCOPULO:  Hekk hu fil-fatt.  Dik il-classification ta' outcomes li anke qed jużaw barra minn Malta ukoll huwa subjective fis-sens li qed jinbidel il-ħin kollu.  Ħadd qatt m'hu qed jagħti garanziji.  Jien għadni ġej mill-konferenza li semma l-Onor. Pullicino, u diskussjoni twila mhux ħażin kienet dwar il-healthcare sector fejn qalu li fl-Ingilterra, li huma l-iżjed organizzati jew li jidhru li huma l-iżjed organizzati għal dak li għandu x'jaqsam mal-Y2K problem u ma' kif qegħdin jittekiljawha, għadhom kemm ħarġu instructions lill-health authorities kollha - this is three weeks old - biex jieqfu jagħmlu t-testing fuq is-sistemi li huma critical u li jista' jkun hemm loss of life -  mhux għaliex qegħdin tard imma għaliex hija problematika - u minflok they give a very strong robust contingency plan biex ikunu moħħhom mistrieħ li hemm contingency plan għal li jista' jinqala' għall-aħħar tas-sena, f'dan il-każ id-data hija l-aħħar tas-sena.  Meta imbagħad jasal l-aħħar tas-sena se jagħmlu live testing u jekk is-sistema tkompli topera, well and good, pero' jekk le jaqilbu għal fuq il-contingency plan.  Ovvjament malli jiena smajt dan id-diskors mal-ewwel għamilt kuntatt ma' min kien qed jitkellem u rranġajt biex naraw jekk nistgħux napplikaw dan għal pajjiżna.

  ONOR. GEORGE PULLICINO:  Jiġifieri qed jinżamm a broad spectrum classification.  Ovvjament jien ma dħaltx fil-kwestjoni tas-subclassification li qed jużaw ta' dak li huwa emerġenza within six hours, 24 hours, week or month; ma naħsibx li nista' nippretendi li qed isir dan it-tip ta' xogħol, pero' apprezzajt il-fatt li intom kellkom numru ta' seminars u laqgħat, waħda għamiltuha għal ħafna nies imbagħad kellkom ukoll laqgħat bilaterali.  Aħna nafu li ħafna pajjiżi ħolqu speċi ta' forum li jiltaqa' darba fix-xahar biex jagħmlu assessment kollettiv tas-sitwazzjoni, u jien xtaqt nistaqsi jekk intom, fiż-żmien limitat li għandkom, intomx qegħdin tagħmlu assessment perijodiku biss bħala the appointed team jew inkella intomx qegħdin  tinvolvu aktar nies.

IS-SUR GEORGE PAPAGIORCOPULO:  Le, għadna ma wasalniex għall-livell li nagħmlu fora fejn nistgħu nġibu madwar mejda d-diversi entitajiet f'daqqa biex nagħmlu assessment tal-pożizzjoni nazzjonali, pero' rridu ngħaddu minn dak il-proċess, mhux li nagħmlu forum regolari imma li nagħmlu forum wieħed biex inkunu nistgħu nagħmlu exchange of information bejn, per eżempju, il-banek u l-Maltacom, l-Enemalta, l-Air Malta eċċ.

  ONOR. GEORGE PULLICINO:  Hemm xi data partikolari ffissata jew maħsuba?

  IS-SUR GEORGE PAPAGIORCOPULO:  Not yet.

  IS-SUR PETER BUGEJA:  Li nixtieq inżid ma' dak li qal is-Sur Papagiorcopulo huwa li aħna bħala task force se nibdew naħdmu fuq framework għal dak li huwa national contingency plan.  Fil-fatt ħadna ħafna mill-ideat mill-Action 2000 ta' l-Ingilterra.

IS-SUR GEORGE PAPAGIORCOPULO:  Il-proċess for a national contingency plan beda diġa'.

  ONOR. GEORGE PULLICINO:  Mr Chairman, jien nitlob biex għallinqas isir briefing lis-Civil Protection Council proprju dwar dan.

IS-SUR GEORGE PAPAGIORCOPULO:  Fil-fatt aħna diġa' bdejna nagħmlu dan.  L-ewwel ħaġa li għamilna proprju f'nofs April kien li ktibna formalment lill-ministeru konċernat biex jibda dak il-co-ordination bejna, biex aħna nagħmlu input fuq in-National Security Committee u ovvjament ninvolvu lill-pulizija, lis-civil protection u lil kulħadd, u anke aħna nkunu just one party to the whole thing.  Bdejna niddiskutu ma' entitatjiet diversi separati biex meta niġu biex nibdew dak il-proċess ta' contingency planning, dawn ikunu preparati biex jikkontribwixxu.

  ONOR. GEORGE PULLICINO:  Tkun idea tajba li  jsir briefing - dejjem jekk intom tħossu li hemm priority areas - mas-Civil Protection Council li għalkemm għadha m'għaddietx il-liġi mill-Parlament, xorta waħda qed jiltaqa'.

  THE CHAIRMAN:  L-Onor. Abela.

  ONOR. CARMELO ABELA:  Fil-fatt wieħed japprezza x-xogħol li qed isir minn din it-task force fi żmien daqstant qasir, pero' jiena naħseb li f'każ ta' problema bħal din - problema li d-dinja kollha ltaqgħet għall-ewwel darba magħha issa - ikun hemm kemm ikun hemm żmien, żgur li wieħed dejjem jista' jgħid li stajna bdejna qabel.  

  Mill-ispjegazzjonijiet li tajtu stajt nifhem li l-Enemalta u l-Maltacom qegħdin tqisuhom bħala the top two priorities.  Dwar l-Enemalta jidher li forsi l-problemi jinsabu aktar fil-power station ta' Delimara rather than fil-power station tal-Marsa minħabba li hemmhekk qed jaħdmu b'mod ftit aktar antikwat.  Din fiha nnifisha tista' toħloq problemi meta naslu għal dan l-imbierek perijodu mhux biss għall-konsumaturi domestiċi imma  anke għal  kull min jagħmel użu mis-servizz li tipprovdi l-Enemalta.  

  Rigward il-Maltacom jidher li minkejja l-ħidma intensiva u tajba li qed twettaq xorta m'hijiex se tasal in time.  Sa fejn tista' tasal se jkun biżżejjed biex wieħed jibqa' għaddej għal perijodu ta' żmien jew inkella jistgħu jinħolqu l-problemi? Jiġifieri wieħed qed jaħseb biex għal fejn ma tilħaqx tasal ikun hemm pjan ta' kontinġenza?  

IS-SUR GEORGE PAPAGIORCOPULO:  Dwar l-Enemalta ma nafx nirrispondik;  ma nafx ngħid x'effett jista' jkollu failure fil-power station ta' Delimara fuq l-operat ta' l-Enemalta.  Li nista' ngħid żgur huwa li min-naħa ta' l-Enemalta qegħdin jaħsbu biex għall-aħħar tas-sena jippruvaw jiġġeneraw u jagħmlu distribution ta' power kollu min-naħa tal-Marsa u dik tkun the first level of contingency tagħhom għaliex il-power station tal-Marsa hija l-inqas waħda li hija nieqsa minn dipendenza fuq it-teknoloġija.   Fil-fatt  hemm biżżejjed capacity għal dik id-data minħabba diversi fatturi fosthom li l-industrija ma tkunx qed topera and  it's a long weekend.  But at the same time se jkunu qegħdin jittestjaw il-power station ta' Delimara; diġa' għandhom certification fuq il-power station ta' Delimara u fejn għandhom xi areas of concern qegħdin jittekiljawhom.  Aħna li qegħdin ngħidu huwa li dak ic-certification m'huwiex biżżejjed u qegħdin ninsistu magħhom that  they go further.

  Rigward il-Maltacom il-pożizzjoni tagħna hija li huma għandhom inventarju sħiħ tas-sistemi kollha li għandhom u tlabna konferma mingħandhom li dik il-lista hija fil-fatt a comprehensive list u fuq dik il-lista, li hija dettaljata mhux ħażin, hemm l-impatt negattiv li jista' jkollok jekk kull sistema individwali ma tiġix compliant.  Jiġifieri hemm indikazzjoni tat-tip ta' disturbance li jista' jkollok, għandek proċess għaddej ta' fejn waslu fit-testing u fil-compliance ta' dik is-sistema.  

  Meta aħna nħarsu lejn l-informazzjoni li hemm f'dik id-data base, nistgħu nindunaw li hemm sistemi fejn it-tender ġie awarded issa jew li għadu qed jiġi aġġudikat, jew li t-testing sar imma there's a technical problem, jew il-project plan se jasal biex by the first week of December ikun compliant.  Aħna ngħidu li jekk hemm ftit slippage ​- u jista' jkollok ħafna slippage, fil-fatt dan l-aħħar kellna problema anke ta' industrial action mingħand l-enġiniera tal-Maltacom li effettwat ftit il-proċess tagħhom, u jista' anke jkollok xi technical problem li ma tkunx qed tantiċipaha - ...  Meta aħna naraw li dan il-proċess se jibqa' għaddej sa l-aħħar ta' Diċembru bilfors li nkunu concerned.  Issa jista' jkun li għandhom 150 sistema u aħna qegħdin nitkellmu  fuq tlieta jew erba' minnhom, pero' biex nirrispondik u ngħidlek liema waħda m'hijiex se tkun lesta u x'effett se jkollha u kemm se ddum biex tiġi remedied wara l-1 ta' Jannar huwa xi ftit diffiċli.  Jiena nispera li at the end of the day jaslu biex jagħmlu kollox in time.  

  Aħna li qegħdin nagħmlu huwa li nżidu l-pressure fuqhom u bħala riżultat ta' dan huma żiedu n-nies fuq it-testing, żiedu d-documentation, qed jiċċekkjaw iżjed, qed jagħmlu counter checking u ġabu n-nies minn barra.  Dak huwa l-complacency li konna qed naraw u li ġie ndirizzat mill-ewwel fil-każ tal-Maltacom, pero' who's to say what will happen in six months time!
  THE CHAIRMAN:  Nirringrazzja lis-sinjuri li kellna misiedna għall-informazzjoni siewja tagħhom u nawgurawlhom xogħol fejjiedi fil-ftit ġimgħat li baqa'.  

  Nistgħu naġġornaw il-laqgħa għal bħal-lum ġimgħa fejn niddiskutu l-proċedura li se nadottaw fil-każ tal-hospitality expenses li rċevejna mingħand il-Ministeri, imbagħad wara ngħaddu biex niddiskutu r-Rapporti tal-Bank Ċentrali għas-snin 1997 u 1998.  Nirringrazzjakom.

Fit-8.30 p.m. il-Kumitat aġġorna għal nhar l-Erbgħa, 7 ta' Lulju, 1999.


